Grand Hotel Paradis  (Anfang)
T. & M. D. Liauw
1. Teil
Louis
Do isch es no staubig.
Seraphina
Det hets jo no Dräck.

Levin
I d Lobby, do chömed no meh Blüemli hi!

Natalia
I d Chuchi de Schpäck!

Blumen & Gärtner
Jo, mir sind parat, 


mir händ so Freud dass es bald losgoht.

Us Garte und Fäld,


bringed mir Farbe i eusi Wält.
Mathilde
Wo sind jetz die Hühner?

Axel
Ich ha s grad no gseh.
Jael
Du bisch jo vo früener, hesch das gar ned gmerkt?

Die sind nienemeh.

Blumen & Gärtner
Jo, mir sind parat, 


mir händ so Freud dass es bald losgoht.


Us Garte und Fäld,


bringed mir Farbe i eusi Wält.

Jessica
Die Lampe, die brännt ned.
Natalia
Die Ziitig isch alt.

Lia
Wenn das nur kein Flop get, es isch nämli Ziit,

d Lüüt chömed scho bald.

2. Teil

Annika
De Vorhang hebt sich, d Saison startet, alles glänzt und blitzt.


Und s isch eifach unverzichtbar, dass itz alles sitzt.
Nicolas
Han ich do es Stäubli gseh? Het das Tischtuech Rümpf?

Annika
Suberkeit und Wohlfühlfaktor , das sind eusi Trümpf! 
alle anwesenden
Das isch's Grand Hotel mit Name "Paradis". (ausgesprochen: „Paradi“)

Es isch immer scho die bescht Adrässe gsi.


Euses Kurhus mit de bsundere Familietradition,


isch bekannt im ganze Land für Luxus und Diskretion.

Sones Hotel isch e wahri Rarität,

euse Name stoht für beschti Qualität.
Louis
Isch de Sanitär scho fertig, lauft die Duschi ab?

Natalia
Gheit im Zimmer 4 de WC-Deckel nümme ab?

Jael
Het de Schriiner d Türe gflickt vom Zimmer Nummer 3?
Jessica
Händ all Fernbedienige e früschi Batterie?
Jessica/Jael/Natalia/Seraphina
Sind willkomme i dem Ferieresort!

+ ? (Mädchen)
Mer büted alles a vo Wellness bis zum Sport.

Wenn Sie irgendwenn en Wunsch verspüred, lüted Sie sofort,

und scho isch ihre ganz persönlich Assistänt vor Ort.


Die sächs Sterne sind für euses Team e Pflicht.

Mir halted, was de Name vo dem Hus verspricht.
Louis, Levin, Axel, Nicolas
Döfs en chline Welcome-Drink si a de Bar?
+ ? (Jungs)
Dass Sie do bi eus sind, das isch wunderbar.

Au de Pool und de Beriich für d Wellness sind für Sie parat,

Eusi Priise für de Golfplatz die sind zimli moderat.

Oder döfs es gmüetlichs Schatteplätzli sii?

Denn richted mir für sie es Sunnesägel ii.

